
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Электрон журнал 1368-сонли гувоҳнома билан давлат рўйхатига олинган. 

Муассис: “SCIENCEPROBLEM S TEAM” масъулияти чекланган жамияти.

Кириш. Ўзбекистон учун ҳам саноат соҳаси мамлакатдаги ижтимоий-иқтисодий 

ривожланишнинг асосий ҳаракатлантирувчи кучи ҳисобланади. Шунга асосланганда, 

Ўзбекистоннинг маъмурий-ҳудудий бошқарувчида саноат агломерацияларини 

шакллантириш ва уларни ривожлантиришга юқори даражада аҳамият қаратилиши 

лозим. Ҳудудий бошқарув саноат агломерацияларини шакллантиришга қаратилган 

фаолиятлар нафақат иқтисодий самараларни, балки ижтимоий самараларни юзага 

чиқариши асосий ёндашув сифатида қаралиши лозим. Агломерацияларни 

шакллантиришнинг замонавий йўналиши эса ҳудудлардаги иқтисодий 

ривожланишдаги фарқлар ва имкониятлар ҳамда рақобатдош афзалликларни инобатга 

олган ҳолда ишлаб чиқилиши лозим. Ҳудудлар саноатини ривожланиш даражаси ва 

У збекистон Республикаси саноатига қу шае тган ҳиссаларини инобатга олган ҳолда 

амалга оширилган гуруҳлаш натижаларига асосланиб, саноатни ҳудудии  

ривожлантиришнинг стратегик йўналишларини белгилашга имкон беради. 

Адабиётлар таҳлили. Саноат корхоналари ҳудудий ресурс имкониятлари ва 

турли чекловлар туфайли муайян географик ҳудудларда жойлашишга ва тарк этишга 

доимо мойиллик сезади. Корхоналарнинг географик жиҳатдан қисқа масофаларда 

жойлашуви асосида иқтисодий фаолиятнинг агломерацияси юзага келиб, ҳудудининг 

саноатини ривожланиши учун ўзига хос афзалликлар яратади.[1] 

 Агломерациянинг таъсири нафақат минтақа ва ҳудудий ривожланиш доирасида 

балки, эркин иқтисодий зоналар, саноат зоналари ва инновацион технопарклар 

яратишда ҳам ўзига хос йўналиш сифатида доимо ўрганиладиган илмий муаммолар 

сифатида қаралади.  

Локализация иқтисодиёти (localization economies) – маҳаллийлаштириш 

иқтисодиётлари маълум бир географик ҳудудда бир-бирига яқин жойлашиш орқали 

корхоналар ва тармоқлар қўлга киритиши мумкин бўлган иқтисодий афзалликларга 

ишора қилади. Ушбу концепция кўпинча шаҳар ва минтақавий иқтисодиёт билан боғлиқ 

бўлиб, ҳудудларни саноатлашув динамикаси ва маълум жойларда иқтисодий фаолият 

концентрациясини тушунишда ҳал қилувчи аҳамият касб этади.   

Урбанизация иқтисодиёти (urbanizatsion economiyes) —  урбанизация 

иқтисодиёти деганда шаҳар ёки шаҳарларда иқтисодий фаолиятнинг ўсиши ва 

концентрацияси натижасида юзага келадиган иқтисодий афзалликлар ва имтиёзлар 

тушунилади. Урбанизация жараёни содир бўлиши одамлар ва корхоналар шаҳарларга 

кўчиб ўтиши билан турли хил ижобий иқтисодий самаралар пайдо бўлади. Ушбу 

урбанизация иқтисодларини, айниқса, шаҳар концентрациясининг афзалликларига 

эътибор қаратиб, маҳаллийлаштириш иқтисодиётларининг бир қисми сифатида кўриш 

мумкин. 

Иқтисодий география ва бошқа ижтимоий фанлар тадқиқотчилари саноат 

фаолияти агломерациясини ўлчаш ва фазовий чегаралаш мақсадида бир қатор 

миқдорий усуллардан фойдаланганлар. Бироқ, бу усуллар адабиётда, хусусан, саноат 

ихтисослашувининг қайси даражаси агломерацияни белгилашини аниқлаш учун аниқ 

чегаравий қийматларни белгилаш билан боғлиқ муаммолар сақланиб келмоқда. [2] 

Жойлашув коэффитсиенти агломерацияни ўлчаш учун кенг қўлланиладиган 

индексдир. Бироқ, жойлашув коэффитсиентининг фойдалилиги билан боғлиқ муаммо 

— бу минтақада саноат учун агломерация мавжудлигини аниқлаш учун объектив чегара 

қийматини қандай олишдир.[3] 

Биллингс С. Б., Жоҳнсон Э. Б.лар томонидан саноатнинг ихтисослашувини 

ҳудудий жиҳатдан аниқ ҳисоблашда жойлашув коэффитсиентини (LQ) усулидан 

фойдаланиш тавсия этилган.[4] Ли C., Wу К., Гао Х.лар томонидан Хитойнинг Хебей 

провинциясидаги 11 та шаҳарнинг 31 та ишлаб чиқариш саноатининг саноат 

жойлашуви коэффитсиенти асосида саноат агломерацияси аниқланган ва барча 

ҳудудлар ўртасида сезиларли фарқ борлигини асосланган.[5]  

Жойлашув коэффициенти (LQ)ни  ҳисоблаш ва талқин қилиш афзалликлари 

билан минтақавий саноат концентрациясини ўлчайди.  Тегишли саноатларнинг 

биргаликда жойлашишини ва қўшни ҳудудларга концентрациянинг кучайишини 

ҳисобга оладиган янги саноат зоналарини аниқлашда ҳам муҳим усул сифатида қараш 

мақсадга мувофиқлиги Фраcассо А. ва бошқалар тадқиқотларида асослаб берилган.[6] 

 Хитойнинг шарқий қисмидаги қоғоз саноати агломерациянинг ривожланиши 

Зҳенг Қ., Лин Б.лар тадқиқотларида ўрганилади[7]. Ўртача жойлашув коэффитсиенти 

1,2278 коэффициентга тенг эканлигини аниқланиб, саноат ва минтақавий ривожланиш 

сиёсатидан кейин агломерациянинг характеристикаси заифлашиши аниқланган. 

Шунингдек, агломерация маълум даражага етганда (жойлашув коэффитсиенти 0,5447 

дан юқори) саноат агломерацияси саноатнинг энергия самарадорлигини оширишга 

ижобий таъсир қилади  аниқланади.   Тажриба натижалари шуни кўрсатадики, ҳукумат 

минтақавий хусусиятларни ҳисобга олиши ва саноат корхоналарини ҳукмрон ҳудудда 

тўпланишига онгли равишда раҳбарлик қилиши керак эканлиги таклиф этилади.  

Намйлак Б., Спаллек W.лар саноат кластерларнинг географик тақсимотини 

маълум бир ҳудуддаги концентрациясини жойлашув усулидан (LQ) фойдаланиш 

асосида аниқлайди. LQ ва кластер аъзолари сони ўртасидаги корреляция 

коэффитсиентига қараб корхоналар сонини чекланган миқдорида иқтисодий 

самарадорликни ўзгаришларига баҳо беради.[8] 

Тўқимачилик саноатининг ҳудудий ихтисослашув даражасини Ҳерфиндал-

Ҳиршман индекси асосида аниқлаш З.А.Хакимов томонидан амалга оширилган.[9]  

Ушбу ҳолатларни инобатга олганда ҳудудларда саноатни жойлаштиришда аниқ 

ихтисослашув даражасини аниқлаш муҳим йўналиш ҳисобланади. 

Методология. Кўплаб тадқиқотларда саноат агломерацияларини аниқлашда 

агломерация индексидан фойдаланилади. Саноат агломерациясини баҳолаш учун бир 

нечта умумий индекслар қўлланилади: 

Жойлашув коэффициенти (Location Quotient — LQ): LQ маълум бир соҳадаги 

маълум бир саноатнинг концентрациясини унга мос келувчи ҳудуддаги, кўпинча 

каттароқ минтақадаги ёки миллий ўртача кўрсаткичлар билан таққослайди. LQ  индекс 

1 дан катта бўлса танланган ҳудудда саноатнинг юқори концентрациясини билдиради. 

Жойлашув коэффициенти   йирик географик бирликка (одатда мамлакат) нисбатан 

минтақанинг саноат ихтисослашувини ўлчайдиган аналитик статистикадир. LQ баъзи 

бир иқтисодий статистик кўрсаткичлар (даромадлар, ЯИМ, бандлик ва бошқалар) 

бўйича минтақавий жами саноатдаги улуши сифатида ҳисобланади, худди шу статистик 

маълумотлар бўйича миллий жами саноат улушига бўлинади.  

𝐿𝑄𝑖𝑗 =

𝐸𝑖𝑗

𝐸𝑖
𝐸𝑇𝑗

𝐸𝑇

                                                      (1.1) 

Бунда, 

𝐿𝑄𝑖𝑗 − 𝑖 минтақадаги 𝑗 саноат учун жойлашув коэффициенти; 

𝐸𝑖𝑗 −  𝑖 минтақада 𝑗 саноатда бандлик; 

𝐸𝑖 − 𝑖 минтақадаги жами бандлик; 

𝐸𝑇𝑗 − барча ҳудудлар бўйича 𝑗 саноатида жами бандлик; 

𝐸𝑇 − Барча тармоқлар ва ҳудудларда жами бандлик. 

Қабул қилинадиган қийматлар қуйидагича талқин қилинади: 

𝐿𝑄𝑖𝑗 > 1 бўлса, миллий ўртача кўрсаткичга нисбатан 𝑖 минтақасида 𝑗 саноати 

кўпроқ жамланганлигини кўрсатади, бу эса ушбу соҳада нисбий ихтисослашувни 

англатади ва агломерациянинг юқори даражаси сифатида қаралади;  

𝐿𝑄𝑖𝑗 < 1  миллий ўртача кўрсаткичга нисбатан 𝑖 минтақада 𝑗 саноат камроқ 

жамланганлигини таклиф қилади, бу минтақа учун ушбу саноатда ихтисослашувнинг 

нисбатан камлигини кўрсатади ва ўртача агломерацияни англатади; 

𝐿𝑄𝑖𝑗 = 1  миллий даражада бўлгани каби и минтақада ҳам 𝑗 саноати бир хил 

консентрацияга эга эканлигини англатади. 

 Бироқ агломерация  даражаси бўйича аниқ чегара қийматларини олиш бўйича 

мутлоқ тасдиқланган фикр мавжуд эмас. Зҳенг Тиан тадқиқотларида Жойлашув 

коэффициентининг фойдалилиги билан боғлиқ муаммо — бу минтақада саноат учун 

агломерация мавжудлигини аниқлаш учун объектив чегара қийматини қандай олиш 

эканлиги таъкидланган.[10] 

Таҳлил ва натижалар. Ўзбекистон Республикаси Президенти ҳузуридаги давлат 

статистика агентлиги томонидан саноат статистикаси 4 та асосий катта гуруҳлар 

бўйича юритилади. Жумладан, “Тоғ-кон саноати ва очиқ конларни ишлаш саноати”,   

“Ишлаб чиқарадиган саноати”, “Электр, газ, буғ билан таъминлаш ва ҳавони 

кондициялаш” ҳамда “Сув билан таъминлаш; канализация тизими, чиқиндиларни 

йиғиш ва утилизация қилиш” саноати. Ишлаб чиқариш саноатининг жами 24 та 

тармоқлари статистикаси барча ҳудудлар бўйича аниқланади (1-жадвал). 

1-жадвал 
Иқтисодий фаолият тури бўйича саноат маҳсулотларини ишлаб чиқариш,1 

млрд. сўм 

Кўрсаткичлар 2022 йил 

Саноат 
маҳсулоти 
ҳажмидаги 
улуши, % 

Ишлаб 
чиқарадиган 
саноатдаги 
улуши, % 

Саноат маҳсулоти ҳажми, млрд. сўм 553 265,0 100 
 

Тоғ-кон саноати ва очиқ конларни 
ишлаш 

52 093,5 9,42 
 

Ишлаб чиқарадиган саноат 460 491,8 83,23 100 
Озиқ-овқат маҳсулотлари ишлаб 
чиқариш 

57 547,3 10,4 12,5 

Ичимликлар ишлаб чиқариш 16 111,3 2,9 3,5 

 
1 Ўзбекистон Республикаси Президетни хизуридаги давлат статистика агентлиги маълумотлари 

Тамаки маҳсулотлари ишлаб чиқариш 2 888,9 0,5 0,6 
Тўқимачилик маҳсулотлари ишлаб 
чиқариш 

62 850,7 11,4 13,6 

Кийим ишлаб чиқариш 17 264,8 3,1 3,7 
Тери ва унга тегишли маҳсулотлар 
ишлаб чиқариш 

2 220,6 0,4 0,5 

Ёғоч ва пўкак буюмлар (мебелдан 
ташқари), поҳол ва тўқиш учун 
материаллардан буюмлар ишлаб 
чиқариш 

2 537,0 0,5 0,6 

Қоғоз ва қоғоз маҳсулотлари ишлаб 
чиқариш 

4 275,6 0,8 0,9 

Ёзилган материалларни нашр қилиш ва 
акс эттириш 

2 627,5 0,5 0,6 

Кокс ва нефтни қайта ишлаш 
маҳсулотлари ишлаб чиқариш 

16 095,9 2,9 3,5 

Кимё маҳсулотлари ишлаб чиқариш 33 639,5 6,1 7,3 
Асосий фармацевтика маҳсулотлари ва 
препаратлари ишлаб чиқариш 

3 402,0 0,6 0,7 

Резина ва пластмасса буюмлар ишлаб 
чиқариш 

9 342,7 1,7 2,0 

Бошқа нометал минерал маҳсулотлар 
ишлаб чиқариш 

22 442,4 4,1 4,9 

Металлургия саноати 107 071,9 19,4 23,3 
Машина ва ускуналардан ташқари тайёр 
металл буюмлар ишлаб чиқариш 

12 584,3 2,3 2,7 

Компютерлар, электрон ва оптик 
маҳсулотлар ишлаб чиқариш 

6 261,7 1,1 1,4 

Электр ускуналар ишлаб чиқариш 14 388,0 2,6 3,1 
Бошқа тоифаларга киритилмаган 
машина ва ускуналар ишлаб чиқариш 

5 448,7 1,0 1,2 

Автотранспорт воситалари, трейлерлар 
ва ярим прицеплар ишлаб чиқариш 

51 396,2 9,3 11,2 

Бошқа транспорт ускуналари ишлаб 
чиқариш 

1 520,7 0,3 0,3 

Мебел ишлаб чиқариш 3 996,7 0,7 0,9 
Бошқа тайёр буюмлар ишлаб чиқариш 2 499,1 0,5 0,5 
Машина ва ускуналарни таъмирлаш ва 
ўрнатиш 

2 078,4 0,4 0,5 

Электр, газ, буғ билан таъминлаш ва 
ҳавони кондициялаш 

37 653,7 6,8  

Сув билан таъминлаш; канализация 
тизими, чиқиндиларни йиғиш ва 
утилизация қилиш 

3 026,1 0,5  

 
1-жадвал маълумотларига кўра, тоғ-кон саноати ва очиқ конларни ишлаш 

саноатининг жами саноатдаги улуши 2022 йилда 9,42 фоизни ташкил этган, ишлаб 

чиқарадиган саноатининг улуши эса 83,23 фоизни, Электр, газ, буғ билан таъминлаш ва 

ҳавони кондициялаш 6,8 фоизни ҳамда сув билан таъминлаш; канализация тизими, 

чиқиндиларни йиғиш ва утилизация қилиш тармоғининг улуши 0,5 фоизни ташкил 

этган.  

Ишлаб чиқарадиган саноатнинг таркибида жами 24 та асосий тармоқлар бўлсада, 

Парето тамойилига асосланганда қарийб 60,6 фоизи 4 та саноат тармоғига, жумладан: 

озиқ-овқат маҳсулотлари ишлаб чиқариш, тўқимачилик маҳсулотлари ишлаб чиқариш,  

металлургия саноати ҳамда автотранспорт воситалари, трейлерлар ва ярим прицеплар 

ишлаб чиқариш саноати хиссасидир. Кимё маҳсулотлари ишлаб чиқариш, нометал 

минерал маҳсулотлар ишлаб чиқариш ҳамда машина ва ускуналардан ташқари тайёр 

металл буюмлар ишлаб чиқариш каби саноат тармоқлари ҳам кенг ривожланган. 

Жойлашув коэффициенти (LQ) асосида хар бир ҳудуднинг саноат тармоқларига 

ихтисослашув даражасини аниқлаш имкони мавжуд. Бунинг учун қуйидаги 

статистикалардан фойдаланилади: 

Республика ишлаб чиқариш саноати таркибида ҳудудларнинг улуши ҳамда 

ишлаб чиқариладиган саноат таркибида ҳудудларнинг улуши. Мазкур кўрсаткичлар 

асосида жойлашув коэффициенти (LQ) аниқлаш учун “Excell” пакет дастуридан 

фойдаланилади. 24 та тармоқ ҳамда 14 та ҳудудий бирликлар бўйича маълумотларни 

жамланма статистика 1-иловада акс этган.  

Жойлашув коэффициенти (LQ) асосида саноат тармоқларига ихтисослашган 

ҳудудлар бўйича қуйидаги тартибда “Excell” дастури асосида гуруҳлаш мақсадга 

мувофиқ: 

=ЕСЛИ(LQ >=СРЗНАЧ(тўплам);"А";ЕСЛИ(LQ >=1;"Б";"C")) 

Бунда, 

СРЗНАЧ(тўплам) – вилоятлар бўйича LQ -нинг ўртача миқдори; 

“А” ихтисослашувнинг юқори даражаси,   

“Б” – ихтисослашувнинг ўрта даражаси; 

“C” – ихтисослашув қуйи даражаси; 

2-жадвал 

Иқтисодий фаолият тури бўйича ҳудудий бирликларни ихтисослашув 

даражасини аниқлаш1   

Озиқ-овқат 
маҳсулотлари 
ишлаб чиқариш Б C Б C А C А А А А C Б А C 
Ичимликлар ишлаб 
чиқариш C C C C C C А C C C C C Б А 
Тамаки 
маҳсулотлари 
ишлаб чиқариш C C C C C C C А C C C C C C 

 
1 Муаллиф томонидан тузилган 

Тўқимачилик 
маҳсулотлари 
ишлаб чиқариш Б C Б А А C А Б А А C А А C 
Кийим ишлаб 
чиқариш C А C C C C А C А А А А C C 
Тери ва унга 
тегишли 
маҳсулотлар 
ишлаб чиқариш C А C C C C А А C А C А C C 
Ёғоч ва пўкак 
буюмлар 
(мебелдан 
ташқари), поҳол ва 
тўқиш учун 
материаллардан 
буюмлар ишлаб 
чиқариш C C C C C C Б C А А Б А C А 
Қоғоз ва қоғоз 
маҳсулотлари 
ишлаб чиқариш C C C C C C C C C C А Б Б А 
Ёзилган 
материалларни 
нашр қилиш ва акс 
эттириш C C C C C C C C C C C C C А 
Кокс ва нефтни 
қайта ишлаш 
маҳсулотлари 
ишлаб чиқариш C C А C C C C C А C C А C C 
Кимё 
маҳсулотлари 
ишлаб чиқариш А C C C А А А C C C А А C C 
Асосий 
фармацевтика 
маҳсулотлари ва 
препаратлари 
ишлаб чиқариш C C C C C C Б C C А C C C А 
Резина ва 
пластмасса 
буюмлар ишлаб 
чиқариш C C C А C C А А C Б А А C А 
Бошқа нометал 
минерал 
маҳсулотлар 
ишлаб чиқариш C C C А C C C C А А Б А C C 

Металлургия 
саноати C C C C C А C А C C А C C А 
Машина ва 
ускуналардан 
ташқари тайёр 
металл буюмлар 
ишлаб чиқариш C C C C C А А C А А C А C А 
Компютерлар, 
электрон ва оптик 
маҳсулотлар 
ишлаб чиқариш C C C C C C C C C C А C C А 
Электр ускуналар 
ишлаб чиқариш C C C А C C А C C C C C C А 
Бошқа тоифаларга 
киритилмаган 
машина ва 
ускуналар ишлаб 
чиқариш C C C C C C C C C А C C А А 
Автотранспорт 
воситалари, 
трейлерлар ва 
ярим прицеплар 
ишлаб чиқариш C А C А C C C А C C C C А C 
Бошқа транспорт 
ускуналари ишлаб 
чиқариш C А А C C C C C C C А А C А 
Мебел ишлаб 
чиқариш C C C А C C А Б А C А А C А 
Бошқа тайёр 
буюмлар ишлаб 
чиқариш C C C Б C C А C C А C C C А 
Машина ва 
ускуналарни 
таъмирлаш ва 
ўрнатиш C C C C C C C C А Б Б C C А 

 
Ихтисослашувнинг юқори даражаси жойлашув коэффициентнинг максимал ва 

ўртача миқдорлари оралиғидаги тўпламларга кўра гуруҳлаш тавсия этилади (А). Мазкур 

тўплам бўйича хар бир саноат тармоғи учун алоҳида ажратиб олинади. Тармоқлар 

бўйича ҳудудий бирликларни гуруҳлаш натижалари  2-жадвалда акс этган. Ушбу жадвал 

асосида Ўзбекистон Республикасининг ҳудудий бирликларининг саноат тармоқларига 

“А” ихтисослашувнинг юқори даражаси,  “Б” – ихтисослашувнинг ўрта даражаси ҳамда 

“C” – ихтисослашув қуйи даражаси каби меъзонлар асосида гуруҳлаш амалга оширилган. 

Жумладан, озиқ-овқат маҳсулотлари ишлаб чиқаришга юқори ихтисослашган ҳудудлар 

сифатида Наманган, Самарқанд, Сурхондарё, Сирдарё, Қашқадарё ва Хоразм 

вилоятларини келтириб ўтиш мумкин. Республикадаги энг ривожланган саноат 

тармоғи ҳисобланган тўқимачилик маҳсулотлари ишлаб чиқаришга юқори 

ихтисослашув Жиззах, Қашқадарё, Сурхондарё, Сирдарё, Фарғона, Хоразм ҳамда 

Наманган вилоятларни ажратиб кўрсатиш мумкин. 

Хулоса ва тавсиялар. Юқоридаги таҳлилий натижалар шундан далолат 

берадики, ҳудудларнинг маълум саноат соҳасида юқори ихтисослашуви 

агломерацияларни шаклланишининг асосий манбаси ҳисобланади. Шунга мувофиқ 

ҳудудларда саноат кластерларини шакллантириш бўйича лойиҳалар амалга 

оширилиши лозим. 

Саноатни ихтисослашув даражаси юқори бўлса, бу саноат корхоналарида ресурс 

салоҳиятидан фойдаланишни оширади. Бундай ҳолатда, юқори технологик саноат 

тармоқларида ресурс салоҳиятидан фойдаланиш даражаси юқори бўлади. Бу, саноат 

корхоналарининг ишончли ва барқарор иқтисодий ўсишга эришиш учун муҳим 

аҳамиятга эга. 

Агар саноатнинг ихтисослашуви юқори бўлса, бу маълум бир минтақа ёки 

мамлакат муайян тармоқларда иқтисодий фаолиятнинг сезиларли концентрациясига 

эга эканлигини англатади. Юқори саноат ихтисослашуви ижобий ва салбий таъсир 

кўрсатиши мумкин ва унинг таъсири турли омилларга боғлиқ.    

Амалда саноат ихтисослашувининг оптимал даражаси минтақанинг ўзига хос 

хусусиятларига, жумладан унинг ресурслари, малакаси ва халқаро иқтисодий муҳим 

билан алоқаларига боғлиқ. Олимлар томонидан мақбул даражадаги ихтисослашув 

рағбатлантирилади, Шунга кўра, иқтисодий барқарорликни ошириш учун саноат 

доимий диверсификацияланиши керак. 

